პროექტი

საქართველოს მთავრობის

დადგენილება №
2019 წლის                                      ქ. თბილისი

,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169 დადგენილებაში (www.matsne.gov.ge; 21/04/2015; 470000000.10.003.018554) შეტანილ იქნას შემდეგი ცვლილება:
1. დადგენილების ,,22” მუხლის შემდეგ დაემატოს ,,23“ მუხლი შემდეგი რედაქციით:

„მუხლი 23.  ქვეყანაში ეპიდემიოლოგიური სიტუაციის გაუარესების (ეპიდემია, პანდემია, ეპიდემიური აფეთქება) დროს:

ა) პროგრამის ფარგლებში ბენეფიციარებისათის, შესაძლებლობის შესაბამისად, სერვისების მიწოდება დროებითი ღონისძიების სახით, შესაძლებელია განხორციელდეს დისტანციური წესით მიმწოდებლის მიერ განმახორციელებელ დაწესებულებასთან შეთანხმებული ფორმატით; 
ბ) პროგრამის ბენეფიციარებზე (მ.შ. იზოლაციაში (კარანტინი/თვითიზოლაცია) მყოფებზე) სახელმწიფო პროგრამებით გათვალისწინებული მედიკამენტის გადაცემა/მიწოდება, დროებითი ღონისძიების სახით, შესაძლებელია განხორციელდეს განმახორციელებლი დაწესებულების მიერ შემუშავებული გამარტივებული მექანიზმების გამოყენებით.“


მუხლი 2. დადგენილება ამოქმედდეს გამოქვეყნებისთანავე და გავრცელდეს 1 მარტიდან წარმოშობილ ურთიერთობებზე.
პრემიერ-მინისტრი                                                             გიორგი გახარია

,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე“

 საქართველოს მთავრობის დადგენილების პროექტზე:


1. ინფორმაცია სამართლებრივი აქტის პროექტის შესახებ 

წარმოდგენილი დადგენილების პროექტი მომზადდა შემდეგი გარემოებების გათვალისწინებით: 


ჯანმრთელობის მსოფლიო ორგანიზაციის (ჯანმო) მიერ 2020 წელს 11 მარტს ახალ კორონავირუსთან დაკავშირებით გამოცხადდა  პანდემია.

ჯანმოს რეკომენდაციით, ქვეყნებმა მაქსიმალური ძალისხმევა უნდა მიმართონ ეპიდემიის შეკავებისკენ, რაც მოიცავს დაავადებაზე აქტიურ ზედამხედველობას, მის ადრეულ გამოვლენას, იზოლაციას, შემთხვევის მართვას, კონტაქტების კვლევას, კონტაქტების იზოლაციას და  ინფექციის გავრცელების პრევენციას.

მონაცემები აჩვენებს, რომ ჩინეთს გარეთ სიტუაცია დამძიმდა, დასენიანებამ მკვეთრად მოიმატა ევროპაში. 

საქართველოში მიმდინარე წლის 30 მარტის მდგომარეობით დაფიქსირებულია 100 დადასტურებული შემთხვევა. ვირუსის მეტად გავრცელების თავიდან ასაცილებლად, ქვეყანაში ხორციელდება იზოლაციის ღონისძიებები, როგორც ცალკეული პირების მიმართ, ასევე, დასახლებული ტერიტორიების/ მუნიციპალიტეტის შემთხვევაში. გამოცხადებული საგანგებო მდგომარეობის გათვალისწინებით, ქვეყანაში შეზღუდულია სატრანსპორტო საშუალებების, მათ შორის საქალაქთაშორისო ტრანსპორტის მოძრაობა. დაწესებული შეზღუდვების გამო, გართულებულია სახელმწიფო პროგრამების ბენეფიციარებისთვის სამედიცინო სერვისებისა და კუთვნილი მედიკამენტების მიღების შესაძლებლობა, ამდენად დღის წესრიგში დადგა პროგრამის განხორციელებისას გამარტივებული მექანიზმების გამოყენების საკითხი, როგორც სერვისების მიწოდების, ასევე, მედიკამენტის გაცემის კუთხით.

2. პროექტის მიღებით გამოწვეული საფინანსო-ეკონომიკური შედეგების გაანგარიშება


პროექტის დაფინანსება განხორციელდება „საქართველოს 2020 წლის სახელმწიფო  ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის გამოყოფილი ასიგნებების ფარგლებში.

3. პროექტის მოსალოდნელი შედეგები

მოსახლეობის დაცვა ახალი კორონავირუსული დაავადების გავრცელებისაგან, საეჭვო და/ან დადასტურებულ შემთხვევებზე ეფექტური რეაგირების გზით.

4. პროექტის განხორციელების ვადები

ცვლილება ამოქმედდება გამოქვეყნებისთანავე.
5. პროექტის ავტორი და წარმდგენი


დადგენილების პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
